
Annotatsiya: Maqolada ansambl sozanda-ijrochilariga qo’yiladuigan asosiy 

talablar, jamoaviy ijro qoidalariga rioya etish, ansamblda ijro etish mahoratini 

egallash, amaliy ko'nikmalarni rivojlantirish, ijro malakalarini muntazam o’stirib 

borish uslubiyoti bayon etilgan. 

Kalit so’zlar: Ansambl, sozanda-ijrochi, mahorat, malaka, ko’nikma. 

Аннотация: В статье описаны основные требования к музыкантам-

исполнителям ансамбля, соблюдение правил коллективного исполнения, 

приобретение навыков выступления в ансамбле, развитие практических 

навыков, а также метод регулярного совершенствования исполнительского 

мастерства. 

Abstract: The article describes the basic requirements for ensemble 

performing musicians, compliance with the rules of collective performance, 

acquisition of performance skills in an ensemble, development of practical skills, 

as well as a method for regularly improving performing skills. 

Ansamblda chalishni o'rgatish musiqachi - ijrochilarni kasbiy tayyorlashning 

ajralmas qismidir. Bu, o’z navbatida, orkestr yoki ansambl sozandasining keyingi 

amaliy faoliyat uchun zarur bo'lgan hajmdagi ansambl musiqasini yaratishga oid 

mahoratining rivojlantirishni nazarda tutadi.  

Musiqiy ta'lim muassasalarida talabalar ansambl sinfida birgalikda ijro 

etishning turli ko'nikmalariga ega bo'ladilar, o’zlarining musiqiy saviyasini 

kengaytiradilar; badiiy did, ijro etilayotgan asarning uslubi, shakli va mazmunini 

anglash malakalari shakllanadi, qunt bilan eshitib chalish uchun o'zini o'zi 

boshqarish va ijro etuvchi mas'uliyati tarbiyalanadi. Shu bilan birga, ijodiy muhit 

yaratiladi. Bu, oz navbatida, hamjihatlikda bajariladigan ishlarda, o'z partiyasini 

eshitish va birgalikda ijro etiladigan asarning har bir qismini talqin qilish qobiliyati 

uchun ham zarurdir. Shu bilan birga ansambl ijrochisining notani varoqdan o’qish 

qobiliyati rivojlanadi va mustahkamlanadi.  

  Amaliy ko'nikmalarni rivojlantirish bilan bir qatorda fanning 

vazifalariga talabalarning ijodiy irodasini tarbiyalash, o'z-o'zini rivojlantirishga 

intilish, o’zbek, rus va chet el kompozitorlari hamda xalq musiqalarining eng 

yaxshi namunalari, zamonaviy bastakorlarning asarlari bilan tanishishlar kiradi.  

Ansamblda ijro etish san'ati ijrochining badiiy individualligi, ijro uslubi va 

o’ziga xos texnikasini sheriklarining ijro etish texnikasi, uslubining 

mutanosibligiga asoslanadi, bu umuman ijroning izchilligi va uyg'unligini 

ta'minlaydi.  

Ansambl bilan ishlashda eng muhim talablardan biri bu - ansambllar 

tarkibini mujassamlashtirishda har bir talabaning individual xususiyatlarini hisobga 

olishdir. 

Ansambldagi birgalikdagi ijro, asarning g'oyaviy-badiiy tushunchasi va 

uslubiy xususiyatlarini tushunish, birlashgan sur’at, dinamika, zarblarni bir xilda 

tushunishni talab qiladi. Ansambl a'zolari asar to'qimalariga asoslanib, har bir aniq 

epizodda ijro etilayotgan qismning o'rni va ma'nosini aniq belgilab olishlari kerak. 

Yakkaxonning ijro holatini bir tekisda saqlashi ko'pincha yangi ish boshlagan 

ansambl ijrochisiga xos bo'lib, uni o'z partiyasi atrofida qamrab oladi va shu bilan 

butun asar mazmunini yoritishni murakkablashtiradi.  

Ansambl darslarida yakka ijrodan ham muhimroq - shaxsiy ritmik intizom, 

musiqiy matnni to'g'ri va aniq o'qish va idrok etish qobiliyati kabi zaruriy 

fazilatlardir. Talabalar matndagi temp, nyuans, zarb, pauza va hokazolardagi 

ko'rsatmalarni aniq bajarish zarurligiga alohida e'tibor qaratishlari kerak.  

Mavjud an'anaga ko'ra ansamblning barcha a'zolari nota asosida musiqa 

asarini ijro etishadi. Shu sababli, asarni yodlab ijro etishdan ko'ra, boshqa 

muvofiqlashtirish jarayonlariga asoslangan holda o'zlarining maxsus 

ko'nikmalarini talab qiladigan, notalar vositasida erkin ijro etish qobiliyati o'quv 

davomida tarbiyalanishi kerak. 

Ansambl sozanda-ijrochilariga quyidagi asosiy talablarni qo’yadi:  

- xalq cholg'ulari ansambllarining rivojlanish tarixi va hozirgi holati;  

- ansambl bilan ishlash asoslari;  

- o'qitishning tashkiliy shakllari;  

- dirijyor, ansambl rahbari shaxsiga qo'yiladigan kasbiy-psixologik va 

pedagogik talablari;  

- mashq(takrorlash, repetitsiya) jarayoni bosqichlari va mashq bajarish 

usullari;  

- xalq cholg`u guruhlari uchun o`quv va kontsert repertuarlarini tanlash va 

tizimlashtirishning umumiy, uslubiy tamoyillarini bilishi.  

Shuningdek:  

- belgilangan maqsad va vazifalarga erishish uchun xalq cholg`u guruhining 

ishini tashkil etish;  

- xalq cholg‘u asboblari dirijyori va ansambl amaliyoti sohasida nazariy 

bilim va amaliy ko‘nikmalarni qo‘llash;  

- estetik tarbiya va aholining yuqori badiiy didini shakllantirish uchun 

ansamblda musiqiy asarlarni o'rganish va ijro etish jarayonini tashkil etish;  

- ansambllar uchun repertuar manbalari, xalq ijodi bo'yicha adabiyotlar bilan 

ishlash;  

- repertuarni mustaqil ravishda tanlash, ansambllarning kontsert dasturlarini 

shakllantirish;  

- viloyat va undan tashqarida xalq cholg`u guruhlarining ijodiy chiqishlarini 

tayyorlash va kontsert ishlarini olib borish;  

- ansamblda mashq qilish jarayonini boshqarish usullari va uslublarini 

o’rganish;  

- ansambl ifodaliligi vositalarida ishlash metodikasini egallab olishi kerak. 

Talabalarning ansamblda ijro etish mahoratini egallashi ko’p jihatdan 

ularning ansamblda turg’un o’ringa ega bo’lib tо’g’ri joylashtirishga ham bog’liq 

bo’ladi. Cholg’u sozini tо’g’ri ushlash etikasiga, cholg’udan tovush chiqarish 

mahoratini egallab borishga, ijro malakalarini muntazam o’stirib borish hamda 

jamoaviy ijro qoidalariga tо’liq rioya etishlik ham o’ziga xos ahamiyat kasb etadi. 

Shuningdek:  

- ijrochining cholg’u asbobini chalishdagi harakatlarining qulay bo’lishi, 

o’rindiqqa to’gri o’tirishi, qomat va yelkalarni chiroyli kо’rinishda bо’lishi;  

- chap qо’lni cholg’u dastasiga tо’g’ri joylashishi, ijro qilganda barmoqlarni 

pardalarga to’g’ri qo’yish va almashtirish tartibiga rioya qilish;  

- o’ng qo’lga doir (chang, doyrada har ikki qo’l) qoida va talablarga to’liq 

rioya qilish hamda ijro harakatlarining erkinligiga erishish;  

- ansamblchilar asar ijrosini boshlashda yetakchi cholg’uchi, o’qitubchining 

imo-ishorasi yoki doirachiga e’tibor qaratishlari;  

- asarni chalish qoidalariga rioya qilish, dinamik rang-baranlik talablarini 

bajarib borish, ijroni bir vaqtda boshlab bir vaqtda tugatishlari;  

- ijro davomida jamoaviy ijro madaniyati, etikasiga rioya qilishlari;  

- ijro vaqtida sozanda о’zi chalayotga soz tovushini eshitishi, 

ohangraboligini his qilishi va butun ansambldagi cholg’ular tovushini eshitishi, 

ohang ifodaliligini his qilishi;  

- ansamblning yaxshi sadolanishi, ijroning sifati va jozibadorligiga erishishni 

ta’minlashda o’z hissasini qo’shishi talab etiladi. 

Ansamblda cholg’u asboblar ijrosining ansambl aniqligiga erishish uchun 

bajarilgan ishning turli xil o’ziga xos uslubiy bog'lanishlarini o'zaro bog'lashga 

erishish kerak. Bunday ishda har bir musiqachi o'z partiyasining metrik shaklini his 

qilishi katta ahamiyatga ega.  

Gammaga o'xshash harakatlarni "tutish" texnikasi (ayniqsa, ohangdorlik 

chizig'ida) ansamblni doimiy takomillashtirishni talab qiladi, shunda sur’atni 

saqlab qolish bilan birga, birgalikda chalayotgan sherikning harakatining, ichki 

dinamikasini sezish muhimdir. Buning uchun ansambl ijrochisi harakatni "ushlab", 

qayta kirayotgan tovush taassurotini yaratmaslik uchun sherikning harakat sur’atini 

diqqat bilan tinglashi, uni davom ettirib, umumiy chiziq bilan birlashishi kerak. 

